
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬৮
নীলদর্পণ নাটক।



 সৈরি। চেঁচিয়ে পড়।

 নবীন। (লিপিপাঠ) “রোকার আশীর্ব্বাদ জানিবেন —




আপনাকে টাকা দেওয়া প্রত্যুপকার করা মাত্র, 

কিন্তু আমার মাতা ঠাকুরাণীর গতকল্য গঙ্গা 

লাভ হইয়াছে, তদাদ্যকৃত্যের দিন সংক্ষেপ, 

এ সংবাদ মহাশয়কে কল্যই লিখিয়াছি— 

তামাক অদ্যাপি বিক্রয় হয় নাই। ইতি 


শ্রী ঘনশ্যাম মুখোপাধ্যায়।”





 কি দুর্দ্দৈব! মুখোপাধ্যায় মহাশয়ের মাতৃশ্রাদ্ধে আমার এই কি উপকার! দেখি, তুমি কি অস্ত্র ধারণ করিয়া আসিয়াছ।



(দ্বিতীয় লিপি খুলন)




 সৈরি। প্রাণনাথ, আশা করে নিরাশ হওয়া বড় ক্লেশ — ও চিটি ওম্নি থাক্ —

 নবীন। (লিপিপাঠ) 






“ প্রতিপাল্য শ্রীগোকুলকৃষ্ণ 

পালিতস্য বিনয় পূর্ব্বক নমস্কারা নিবেদনঞ্চ 

বিশেষ। মহাশয়ের মঙ্গলে নিজ মঙ্গল পরং 

লিপি প্রাপ্তে সমাচার অবগত হইলাম। আমি 

৩০০ টাকার যোগাড় করিয়াছি, কল্য সমভি-

ব্যাহারে নিকট পৌছিব, বক্রী এক শত টাকা 

আগামী মাসে পরিশোধ করিব। মহাশয় যে

